
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Шӧр тшупӧда уджсикасӧ да вылыс тшупӧда уджсикасӧ велӧдан уджтасъяс серти канмусянь аккредитация кузя йӧзӧс велӧдан организацияяслы  Коми Республикаса республиканскӧй сьӧмкудлӧн сьӧмкуд ассигнованиеяс тшӧт весьтӧ контрольнӧй примитан лыдпасъяс урчитан пӧрадок вынсьӧдӧм йылысь
“Йӧзӧс велӧдӧм йылысь” Коми Республикаса Оланпас збыльмӧдӧм могысь Коми Республикаса Веськӧдлан котыр шуис: 
1. Вынсьӧдны Шӧр тшупӧда уджсикасӧ да вылыс тшупӧда уджсикасӧ велӧдан уджтасъяс серти канмусянь аккредитация кузя йӧзӧс велӧдан организацияяслы  Коми Республикаса республиканскӧй сьӧмкудлӧн сьӧмкуд ассигнованиеяс тшӧт весьтӧ контрольнӧй примитан лыдпасъяс урчитан пӧрадок содтӧдын индӧм серти.
2. Лыддьыны вынтӧмӧн “Шӧр тшупӧда уджсикасӧ да вылыс тшупӧда уджсикасӧ велӧдан уджтасъяс серти канмусянь аккредитация кузя йӧзӧс велӧдан организацияяслы Коми Республикаса республиканскӧй сьӧмкуд  тшӧт весьтӧ контрольнӧй примитан лыдпасъяс урчитан пӧрадок йылысь” Коми Республикаса Веськӧдлан котырлысь 2012 во сора тӧлысь 20 лунся 315 №-а шуӧм.
3. Тайӧ шуӧмыс вынсялӧ сійӧс примитан лунсянь да инмӧ 2013 во кӧч тӧлысь 1 лунсянь артмӧм инӧд йитӧдъяслы.

4. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Юралысьӧс вежысь Т.Н. Николаевалы.

Коми Республикаса Юралысь                                                                В. Гайзер
Сыктывкар
 2013 вося кӧч тӧлысь 27 лун

 371 №

ВЫНСЬӦДӦМА

Коми Республикаса Веськӧдлан котырлӧн

2013 во кӧч тӧлысь 27 лунся 371 №-а шуӧмӧн

(содтӧд)
Шӧр тшупӧда уджсикасӧ да вылыс тшупӧда уджсикасӧ велӧдан уджтасъяс серти канмусянь аккредитация кузя йӧзӧс велӧдан организацияяслы  Коми Республикаса республиканскӧй сьӧмкудлӧн сьӧмкуд ассигнованиеяс тшӧт весьтӧ контрольнӧй примитан лыдпасъяс урчитан 
ПӦРАДОК
1. Тайӧ Пӧрадокыс ладмӧдӧ шӧр тшупӧда уджсикасӧ да вылыс тшупӧда уджсикасӧ велӧдан уджтасъяс серти канмусянь аккредитация кузя йӧзӧс велӧдан организацияяслы  Коми Республикаса республиканскӧй сьӧмкудлӧн сьӧмкуд ассигнованиеяс тшӧт весьтӧ контрольнӧй примитан лыдпасъяс урчитан пӧрадок (водзӧ – контрольнӧй примитан лыдпасъяс).

2. Контрольнӧй примитан лыдпасъяс урчитсьӧны йӧзӧс велӧдан организацияяс серти:

а) шӧр тшупӧда уджсикасӧ велӧдан профессияяс серти (квалифицируйтӧм уджалысьясӧс, служащӧйясӧс дасьтан велӧдан уджтасъяс кузя велӧдӧм вылӧ);

б) шӧр тшупӧда уджсикасъяс серти (шӧр звеноа специалистъясӧс дасьтан йӧзӧс велӧдан уджтасъяс кузя да шӧр уджсикасӧ велӧдан уджтасъяс  кузя, кутшӧмъясӧс ӧтувтӧма 9 класса да шӧр ӧтувъя велӧдан медшӧр уджтасъяскӧд); 
в) вылыс тӧдӧмлунӧ велӧдан туйвизьяс серти (бакалавриат, магистратура  велӧдан уджтасъяс кузя велӧдчӧм, аспирантураын научно-педагогическӧй кадръясӧс дасьтӧм вылӧ);

г) вылыс тшупӧда специальносьтъяс кузя (йӧзӧс велӧдан специалитет уджтасъяс кузя велӧдӧм вылӧ).

3. Контрольнӧй примитан лыдпасъяссӧ урчитӧны йӧзӧс велӧдан организацияяслы Коми Республикаса олӧмӧ пӧртысь власьт органъясӧн да Коми Республикаса республиканскӧй сьӧмкудлӧн сьӧмӧн медшӧр веськӧдлысьясӧн (водзӧ – веськӧдлысьяс) быд во контрольнӧй примитан лыдпасъяс мында серти, мый вынсьӧдӧма урчитӧм пӧрадок серти веськӧдлысьлы Коми Республикаса йӧзӧс велӧдан министерствоӧн.

4. Коми Республикаса йӧзӧс велӧдан министерство урчитӧ контрольнӧй примитан лыдпасъяслысь ӧтувъя мында Коми Республикаса экономика сӧвмӧдан министерствокӧд да Коми Республикаса олысьясӧс уджӧн могмӧдан веськӧдланінкӧд  ӧтув урчитӧм пӧрадок серти да йӧзӧдӧ найӧс “Ӧтуввез” юӧр да телекоммуникационнӧй везйын аслас официальнӧй сайт вылын найӧс урчитан лунсянь 5 уджалан лунӧн. 

5. Контрольнӧй примитан лыдпасъяссӧ вынсьӧдӧ быд во Коми Республикаса йӧзӧс велӧдан министерство лӧсялана велӧдчан воводзвывса вося кӧч тӧлысь 30 лунӧдз.

6. Контрольнӧй примитан лыдпасъяссӧ урчитӧны быд уджсикас, специальносьт да дасьтан туйвизь серти очнӧй, очно-заочнӧй да заочнӧй велӧдчанногсӧ торйӧдӧмӧн йӧзӧс велӧдан организацияяслы веськӧдлысьясӧн конкурсъяс нуӧдӧмӧн  пӧрадок серти, мый урчитӧма веськӧдлысьясӧн да мый йӧзӧдӧма “Ӧтуввез” юӧр да телекоммуникационнӧй везйын веськӧдлысьлӧн официальнӧй сайт вылын пӧрадок вынсьӧдан лунсянь 5 уджалан лунӧн.

Индӧм пӧрадокас колӧ пыртны конкурс нуӧдӧм йылысь шуӧм дорӧ корӧмъяс да сійӧс нуӧдан кад, йӧзӧс велӧдан организациялысь удж петкӧдласъяс, мый бӧртасъяс донъялӧм серти примитӧны контрольнӧй примитан лыдпасъяс урчитӧм йылысь решение, а сідзжӧ конкурс серти бӧръян методика да контрольнӧй примитан лыдпасъяс урчитӧм йылысь решение примитан критерийяс.

7. Конкурс серти бӧрйысьӧмъяссӧ нуӧдӧ веськӧдлысьӧн котыртӧм конкурснӧй комиссия йӧзӧс велӧдан организацияясӧн сетӧм шыӧдчӧмъяс вылӧ подуласьӧмӧн. 

8. Конкурс нуӧдан бӧртасъяс серти урчитӧм контрольнӧй примитан лыдпасъяссӧ вынсьӧдӧны веськӧдлысьлӧн тшӧктӧдӧн лӧсялана велӧдчан воводзвывса вося ӧшым тӧлысь 31 лунӧдз. 

Вуджӧдіс Кузнецова Н.А., 4 181 пас

